
KOT A KINABALU: Unit 
Penyelidikan Psikologi dan Kesihatan 
Sosial, Universiti Malaysia Sabah 
(UMS) sedang menjalankan tinjauan 
untuk mengkaji tingkah laku devian di 
kalangan pelajar sekolah di Sabah. 

Ketua Unit Penyelidikan Psikologi 
dan Kesihatan Sosial, Prof Madya Dr . 
Rajah Rosmah Ismail berkata, kajian 
itu telahpun dijalankan di sembilan 
buah sekolah di sekitar bandar raya 
Kota Kinabalu. 

"Seramai 4,764 belia remaja (pelajar 
sekolah) berumur antara 15 hingga 20 
tahun telah terlibat dalam kajian 
sebenar," katanya. 

Sembilan sekolah itu ialah Sekolah 
Tinggi Kota Kinabalu melibatkan 939 
pelajar, SMK Bandaraya (859), SMK 
All Saints (807), SMK Bahang (547), 
SMK Tebobon ( 484), SMK Perempuan 
Likas (361), Tshung Tsin Sabah 
Secondary School (329), SMK'Telipok 
(305) dan SMK Agama Kota Kinabalu 
(136): 

Manakala seramai 1,157 belia remaja 
(SMK Lok Yuk dan SMK Likas telah 
terlibat dalam kajian awal," katanya 
kepada pemberita selepas merasmikan 
Seminar Penyelidikan dan Ujian Profil 
Personaliti T AJMA bertempat di bilik 

mesyuarat Sekolah Psikologi & Kerja 
Sosial, UMS kelmarin. 

Rosmah berkata, objektif kajian ini 
adalah untuk memerihalkan profil belia 
di negeri ini yang terlibat dengan 
tingkah laku devian. 

"Mengenalpasti jenis-jenis tingkah 
laku devian, mengenalpasti faktor­
faktor yang mempengaruhi belia 
melakukan tingkah laku devian. 

"Mewujudkan sebuah pangkalan data 
yang mengandungi niaklumat­
maklumatmengenaiproftltingkahlaku 
belia, serta mengemaskinikan cadangan 
untuk menangani tingkah laku devian 
dalam kalangan belia di Sa bah," 
katanya. 

Katanya, tingkah laku devian ini 
banyak, antaranya ialah merokok, 
mengambil dadah, merosakkan harta 
benda, memeras ugut, pontengsekolah, 
melayari internet dan sebagainya. 

Katanya, antara punca yang 
mempengaruhi tingkah laku ini adalah • 
pergaulan dengan rakan sebaya 
"mereka banyak terpengaruh dan 
terikut-ikut dengan dengan rakan 
sebaya". 

"Tidak banyak disebabkan oleh 
faktor keluarga. Mereka menjalinkan 
hubungan baik dengan keluarga. 

"Tetapi majoriti menyatakan mereka 
terpengaruh dengan rakan sebaya, 

. . 
terikut-ikut denganaktiviti tidak sihat 
oleh rakan sebaya," katanya. 

Selain itu katanya, faktor diri sendiri 
yang tidak terkawal juga 
mempengaruhi kepada tingkah laku 
devian, misalnya mencuba untuk 
merokok. 

"Mereka sanggup melakukan 
perkara buruk tanpa menyedari 
implikasinya," • katanya, dan 
menambah kebanyakan remaja yang 
dikaitkan dengan tingkah laku devian 
adalah mereka yang berusia antara 18 
hingga 19 tahun atau lepasan SPM. 

"Lebih-lebih lagi mereka yang 
terkandas dalam peperiksaan itu. 
Mereka tak tahu apa yang nak 
dilakukan selepas tamat SPM, 
ditambah dengah persekitaran dan 
pengaruh rakan sebaya," katanya. 

Rosmah berkata, cara paling 
berkesan bagi menangani masalah ini 
ialah perhatian keluarga tehadapanak­
anak. 

"Keluarga sendiri yang patut 
membina remaja supaya mereka 
menjadi insan yang baik," tambahnya. 

Dalam hubungan ini juga, beliau 
meminta semua pihak khususnya ibu 
bapa mengambil tanggungjawab 
untuk mendidikremaja supaya mereka 
menjadi warga negar:t_yang berguna. 

